Ա Մ Փ Ո Փ Ա Թ Ե Ր Թ
«Հայաստանի Հանրապետության կառավարության 2007 թվականի հունիսի 28-ի N 955-Ն, 2006 թվականի հոկտեմբերի 26-ի N 1699-Ն և 2008 թվականի հունվարի 10-ի N 113-Ն որոշումների մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ ստացված առաջարկությունների



	Առարկության, առաջարկության հեղինակը¸
գրության ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ արդարադատության նախարարություն
14.12.2018թ.
01/14/630493-18
	Առարկություններ և առաջարկություններ չկան:
	-
	-

	ՀՀ տրանսպորտի, կապի և տեղեկատվական տեխնոլոգիաների նախարարություն
29.08.2018թ.
01/16.1/14104-18
	Առարկություններ և առաջարկություններ չկան:
	-
	-

	ՀՀ ֆինանսների նախարարություն
31.08.2018թ.
01/11-1/15780-18
	Առարկություններ և առաջարկություններ չկան:
	-
	-

	ՀՀ պաշտպանության նախարարություն
04.09.2018թ.
ՊՆ/510-1394
	Առարկություններ և առաջարկություններ չկան:
	-
	-

	Երևանի քաղաքապետարան
19.10.2018թ.
01/07-736964
	1. Նախագծի 1-ին հավելվածի 1-ին ենթակետի բ նոր խմբագրությամբ՝ «գ պարբերությամբ կատարվող լրացումն ընդունելի չէ, քանի որ ՀՀ կառավարության 28.06.2007թ. թիվ 955-Ն որոշման N 1 հավելվածի այսուհետ՝ Որոշում 70-րդ կետի շարադրանքը հստակ է և արտահայտում է միանշանակ, պարզ ու հասկանալի իմաստով:

	Առաջարկությունը չի ընդունվել: 
Նշված դրույթի տարընկալման և տարաբնույթ մեկնաբանության հետ կապված առկա են դատական գործեր (օրինակ՝ ՎԴ3733/05/15, ՎԴ2559/05/17, ՎԴ5786/05/18), մի մասով՝ նույնիսկ կայացված վճիռներ:

	

	
	2. Նախագծի 1-ին հավելվածի 1-ին ենթակետի դ նոր խմբագրությամբ՝ «ե պարբերությամբ Որոշման 84-րդ կետի 7-րդ ենթակետում կատարվող փոփոխության կետերից բառը կետի տարածքում բառերով փոխարինելու փոխարեն առաջարկվում է այդ ենթակետը լրամշակել և շարադրել այնպիսի խմբագրությամբ, ըստ որի՝ կանգառն արգելվի 1.17 գծանշմամբ նշված ընդհանուր օգտագործման տրանսպորտային միջոցների կանգառի կետերից 5մ մոտ, իսկ այդ գծանշման բացակայության դեպքում, ընդհանուր օգտագործման տրանսպորտային միջոցների կանգառի ցուցիչներից երթևեկության ուղղությամբ՝ 5մ առաջ և 15մ անց, միաժամանակ այդ ենթակետից հանելով տաքսիների կայանման տեղերի ցուցիչներից հեռավորությանն առնչվող ձևակերպումը:
Այս առաջարկությունը, համապատասխան հիմնավորմամբ, արվել էր դեռևս 2017 թվականին՝ ՀՀ ոստիկանության Ճանապարհային ոստիկանություն ծառայության պետին հասցեագրված՝ Երևան քաղաքապետի 06.03.2017թ. հ. 01/7-11877 գրությամբ:
	Առաջարկությունը չի ընդունվել:
Հաշվի առնելով, որ իրավական ակտերով կամ ստանդարտներով կանգառի կետի տարածքը ցույց տվող գծանշման առավելագույն չափ սահմանված չէ: ՈՒստի, տրանսպորտային միջոցի՝ կանգառի կետ մտնելու և դուրս գալու համար անհրաժեշտ տարածությունը հնարավոր է ստանալ գծանշումը 5 մետր երկար իրականացնելով, ինչը նաև հնարավորություն կտա այլ տրանսպորտային միջոցի վարորդին հստակ կողմնորոշվել կանգառ կամ կայանում կատարելիս:
Ավելին, չկա որևէ խոչընդոտ անհրաժեշտության դեպքում կանգառի կետի մոտակայքում կանգառը կամ կայանումն արգելել դեղին գույնի  գծանշումների իրականացման միջոցով:

	

	
	3. Նախագծի 1-ին կետի 1-ին ենթակետի զ, ժզ, ժէ, լե նոր խմբագրությամբ՝ «է, «ժէ, «ժը, «լզ պարբերություններով նախատեսվող փոփոխությունների և լրացումենրի անհրաժեշտությունը բացակայում է, քանի որ բացի անհիմն և լրացուցիչ ծախսերի իրականացումից, պարզ չեն նաև այն չափորոշիչները, որոնցով այս կամ այն խաչմերուկում կիրառվելու կամ չեն կիրառվելու 1.26 գծանշումները և 1.35 ճանապարհային նշանները: ՀՀ կառավարության 28.06.2007թ. թիվ 955-Ն որոշման N 1 հավելվածի 88-րդ կետի շատ հստակ պահանջները վարորդների կողմից ընդամենը պետք է կատարվեն խաչմերուկ մուտք չգործելով և տրանսպորտային միջոցը Կանգ գծից առաջ կանգնեցնելով:
	Առաջարկությունը չի ընդունվել:
Նախատեսվող փոփոխությունները չեն պարտադրում բոլոր խաչմերուկներում իրականացնել նման կահավորում: Նման կահավորում, որպես կանոն, իրականացվում է առավել մեծ ինտենսիվություն ունեցող երթևեկությամբ այնպիսի խաչմերուկներում, որտեղ թեկուզ մեկ տրանսպորտային միջոցի՝ խաչմերուկը չազատելը հանգեցնում է խցանումների:
	

	
	4. Անհրաժեշտ է նաև հստակեցնել նախագծի 1-ին կետի 1-ին ենթակետի ժբ նոր խմբագրությամբ՝ «ժգ պարբերությունը, ինչպես նաև ժգ նոր խմբագրությամբ՝ «ժդ պարբերությամբ Որոշման մեջ լրացվող նոր՝ 159.1-ին և 159.2-րդ կետերի պահանջները, քանի որ միանշանակ չեն ընկալվում մանկական պահող համակարգերի պարտադիր կամ ոչ պարտադիր կիրառման սկզբունքները:
	Առաջարկությունը չի ընդունվել:
Նշված դրույթներում հստակ նախատեսված է, որ եթե տվյալ տրանսպորտային միջոցի կառուցվածքով նախատեսված է անվտանգության գոտիներ կամ անվտանգության գոտիներ և մանկական պահող համակարգ, ապա  մանկական պահող համակարգերի կիրառումը պարտադիր է:

	

	
	5. Որոշման հ.1 ձևի 8-րդ գլխում նոր՝ 8.24 Ծառայողական ավտոմոբիլների համար կայանատեղ և 8.25 Բացի ծառայողական ավտոմոբիլներից լրացուցիչ տեղեկատվության ճանապարհային նշաններ ցուցանակներ ներառելուց առաջ անհրաժեշտ է սահմանել Ծառայողական ավտոմոբիլ հասկացությունը:
	Առաջարկությունը չի ընդունվել:

Ծառայողական ավտոմոբիլ հասկացություն սահմանելու անհրաժեշտություն չկա, քանի որ ցուցանակը կիրառվելու է որևէ այլ ճանապարհային նշանի (առավել հաճախ՝ կամ կանգառի տեղ ցույց տվող, կամ կանգառն արգելող) հետ, և այդ նշանի պահանջին հետևող վարորդն ինքը պետք է գնահատի իր ավտոմոբիլը հանդիսանում է ծառայողական, թե՝ ոչ: Բացի այդ, ցուցանակի վրա կարող է նշվել կազմակերպության անվանումը, ում պատկանող ծառայողական ավտոմոբիլների մասին գնում է խոսքը:
	

	
	6. Առաջարկվում է 8.4.3.1 ցուցանակը կրկնօրինակող՝ 1.24.4 հորիզոնական գծանշումը ներառել նաև հ.2 ձևի նկար 10-ում:

	Առաջարկությունն ընդունվել է:
	Նախագծում կատարվել են համապատասխան փոփոխություններ:

	
	7. Միաժամանակ հայտնում եմ, որ նախագծի ընդունմամբ անհրաժեշտություն է առաջանալու համապատասխան փոփոխություններ և լրացումներ կատարել ՀՀ կառավարության 2006 թվականի հոկտեմբերի 26-ի N 1699-Ն և 2008 թվականի հունվարի 10-ի N 113-Ն որոշումներում:


	Առաջարկությունն ընդունվել է:
	Նախագծում ներառվել են նաև նշված որոշումներում փոփոխություններ և լրացումներ կատարելու մասին դրույթներ:

	ՀՀ առողջապահության նախարարություն
14.03.2019թ.
ԱԹ/09/3823-19
	1. 7-12 տարիքի հետ համատեղ` ներառել երեխայի 135 սմ հասակի և/կամ 36 կգ քաշի շեմը:

	Առաջարկությունը չի ընդունվել:
Երեխայի հասակի կամ քաշի վերին շեմ սահմանելու անհրաժեշտությունը բացակայում է, քանի որ որոշման մեջ լրացվող 159.1-ին կետով բացի մանկական պահող հարմարանքներից նախատեսվում է նաև անվտանգության ամրագոտիների կիրառում: Այսինքն, եթե 7-12 տարեկան երեխայի հասակը կամ քաշն այնպիսին են, որ հնարավորություն չեն տալիս օգտագործել մանկական պահող հարմարանք կամ հնարավորություն են տալիս մանկական պահող հարմարանքի փոխարեն օգտագործել անվտանգության ամրագոտի, ապա այդ դեպքում որևէ սահմանափակում չկա անվտագության ամրագոտի կիրառելու համար:
	

	
	2. սահմանել մանկական պահող համակարգերի անվտանգության ստանդարտին համապատասխանելու պահանջը (ինչպես դա սահմանված է եվրոպական երկրների և Ռուսաստանի դաշնության համապատասխան կանոնակարգերում):

	Առաջարկությունն ընդունվել է:
	Նախագծում կատարվել են համապատասխան փոփոխություններ:

	
	3. սահմանել  2-ից ավել երեխաներ տեղափոխելու դեպքում մանկական պահող համակարգերի (սարքերի) օգտագործման պայմանները:

	Հնարավոր չէ սահմանել 2-ից ավել երեխաներ տեղափոխելու համար առանձին պայմաններ, և տվյալ դեպքում տեղափոխումը անհրաժեշտ է կատարել 1-ից ավելի տրանսպորտային միջոցներով՝ ելնելով անվտանգության նկատառումներից:
	

	
	4. սահմանել հաշմանդամություն ունեցող երեխա տեղափոխելու դեպքում մանկական պահող համակարգերի (սարքերի) օգտագործման պայմանները/բացառությունները:

	Հնարավոր չէ սահմանել, քանի որ պահող հարմարանքների օգտագործումն ունիվերսալ է: Եթե հաշմանդամություն ունենալը բացառում է պահող հարմարանքի կիրառումը, ապա նշված դրույթի կիրառումը պետք է դիտարկել ծայրահեղ անհրաժեշտության շրջանակներում, ոչ թե սահմանել բացառություններ:

